                                              БАТЫРЛАР  ДАНЫ  МӘҢГЕЛЕК

Гайнутдинова Илсөяр Сәгыйть кызы
Башлангыч сыйныф укытучысы 
Муниципаль бюджет гомуми белем бирү учреждениесе 
«Татарстан Республикасы Буа муниципаль районы 
Иске Суыксу урта гомуми белем бирү мәктәбе”

           Авылдамы, шәһәрдәме, туган республикабыздамы, ватаныбызның               башка төбәкләрендәме, чәчләренә  чал кунган, маңгайларына тирән җыерчыклар сызылган могтәбәр ветераннар, икенче бөтен дөнья сугышында җиңү яулаган каһарманнар белән очрашканда, куңелдә еш кына бер сорау туа. Шул сорау белән минем күп тапкырлар ветераннарга мөрәҗәгать иткәнем бар:
- Шундый зур югалтулар һәм батырлыклар бәрабәренә ирешелгән.

       Җиңү көннәрендә җир йөзендә кайчан да булса тагын сугыш, кан кою булыр дип күз алдына китерә ала идегезме? -Юк! Кеше акылына килер, сугыш турында уйлау түгел, ул сүзне бөтенләй онытыр кебек тоела иде,-дип җавап бирәләр ветераннар сүз берләшкәндәй, һәм аннан, үзләренең хаталануын таныгандай, уңайсызланып уйга калалар.
        1941 елның 22 июнендә, көтмәгәндә, уйламагда фашист илбасарлары илебезгә басып керде.”Сугыш” дигән дәһшәтле сүз телдән- телгә күчте, тыныч кына яшәп яткан йортларга хәсрәт керде. Безнең Буа районы районы 
[bookmark: _GoBack]Иске Суыксу авылы да үзенең 719  газиз улын яу кырына озатты.  Туган илен саклап, ир- егетләребез янып торган утка керде. Ләкин 350 се генә туган илгә әйләнеп кайтырга насыйп була.
	Егерме икенче июнь.
Бу хәтер көне.   
Юк, хәтер көн таңы. Безнең өскә фашист ташланды.
	Чиктә идек. 
Хәтта тел әйләнми- 
Әйтеп булмый:”Сугыш башланды”.


       Әйе, бик күп афәтләр, олы хәсрәтләр алып килде бу сугыш илебез халкына. Ирләре, уллары, туганнары батырлыклар күрсәткәндә, тылдагы хатын-кызларыбыз, картлар һәм балалар да үзләрен аямыйча эшләделәр. Алар сынмады, сыгылмады. Бу батырлыклары белән алар Җиңү көнен якынайттылар. Рәхмәт аларга!
       Сугыш гөрелтеләре тынганга инде 81 ел вакыт узды. Бу чор эчендә илләр, халыклар арасында зур үзгәрешләр булды. Хәзер элеккеге харәбәрләрнең эзе дә калмады. Җимерек шәһәрләр һәм авыллар урынына яңалары салынды, күперләр торгызылды, юллар төзәтелде. Сугыш китергән кайгы-хәсрәтне, бәла-казаны сугыш чоры кешеләре мәңге онытмас, ул аларның йөрәкләрендә сакланыр!
	Давыл тынды...
Ләкин тәнебездә
Сызлап тора авыр яралар.
	Ут эченнән чыга белгән халык
Яраларын гына дәвалар!.



